
Rapport

dellas davosas radunonzas della Romania
1938/1939/1940

En treis radunonzas dils commembers activs e
passivs — Nadal 1938 a Cuera, Pastgas 1939 a
Glion e Nadal 1940 danovamein a Glion — ha la
Romania fatg in exact examen de conscienzia. Da-
speras ei vegniu secussegliau e discussionau aunc
bia ed extendidamein en sesidas pli u meins paci-
ficas dil comite cun agid d'enzacons premurai pro-
moturs della Romania. Suenter madira ponderaziun
ei la Romania vegnida alla conclusiun ch'’ei cun-
vegni de scaffir in organ ufficial e stabel per repre-
sentar ils interess de siu intschess e per reactivar
las prestaziuns a prd dil romontsch. Quei organ ei
vegnius fundaus a Glion — Nadal 1940 — en
fuorma d'in «Cussegl della Romanias. En quei
Cussegl ha la radunonza della Romania de Glion
eligiu ils suandonts signurs: cand. jur. Ervin Durgiai,
prof. Dr. G. Gadola, Dr. Alfons Maissen, scolast sec.
Sep Modest Nay e prof. Dr. R. Vieli. Per il susteni-
ment che nus giuvens havein retschiert en quella
damonda engraziein nus oravontut a prof. Dr. Ramun

Vieli.

Ella davosa radunonza a Glion ha prof. Dr., P. Tuor
plidau sur dil tema: Legrias e pitgiras d'in
translatader e prof. Dr. Benedetg Giger de Sviz:
Il student romontsch catolic. Talas lavurs de
ses magisters sa la giuventetgna appreziar e tut ils
commembers activs ein engrazieivels a lur profes-
sers che han peda de conversar cun els.

Enstagl de mistral Giusep Demont ha il Cussegl
della Romania eligiu prof. Dr. Ramun Vieli redactur
digl Ischi. Al redactur cass engraziein nus en num
della Romania per sia lavur ed al niev giavischein
nus bien success.

Il president della Romania: Bistgaun Cathomas

